
க³ங்கா³ஸ்தோத்ரம் 6

ஶ்ரீக³ணேஶாய நம: ।
விசலகலவிஹங்கே³ விஷ்ணுபாதா³ம்பு³ஸங்கே³
தடதருரதப்⁴ரு’ங்கே³ தீரசஞ்சத்குரங்கே³ ।

விமலதரதரங்கே³ விஶ்வநாதா²ஞ்சிதாங்கே³
ஸகலகலுஷப⁴ங்கே³ பாஹி மாம் தே³வி க³ங்கே³॥ 1॥

ஜநேர்தூ³ரே தீ⁴ரே ஜநநி தவ தீரே ஸ்தி²ரதரம்
நரம் த⁴ந்யம் மந்யே ஹிமஶிக²ரிகந்யே ஸுநிபுணம் ।

அஸௌ வாரம் வாரம் ஜநநம்ரு’திபா⁴ரம் பரிஜஹத்
ஸ்வஸம்ஸாரம் ஸாரம் ப⁴வஜலதி⁴பாரம் ஹி ப⁴ஜதி ॥ 2॥

த்வது³த்ஸங்கே³ க³ங்கே³ விஹரணவிஹங்கே³ மயி மிலத்
க்ரு’பாபாங்கே³ஸங்கே³ தவ வரதங்கே³ண ஸதி மே ।

குத: பாபம் தாபம் ஜநயது ஸமீபம் பரிஜஹத்
பரம் த்³வீபம் தீ³பம் தம இவ து³ராபம் வ்ரஜதி ஹி ॥ 3॥

க³ங்கே³ ப்⁴ரு’ங்கா³ங்க³நாலீவிரசிதகலஸங்கீ³தப⁴ங்கீ³விலக்³ந
ஸ்வாந்தாநந்தா³நுரூபப்ரவிததபுலகப்⁴ராந்திதா³ல்பால்பப⁴ங்கே³ ।

அங்கீ³குர்வத்³ய மாம் த்வத்ஸகருணருசிராபாங்க³லாவண்யக³ங்கா³
துங்கோ³ர்மிஸ்நாபிதாங்க³ஸ்வகபரிஜநஸங்கா⁴தமத்⁴யேऽந்தரங்க³ம் ॥ 4॥

அம்ப³ த்வாமநுஸந்த³தே⁴ऽஹமநிஶம் சித்தேந வாசாபி தே
ஸ்வர்பூ⁴லோகரஸாதலேஷு விததாம் கீர்திம் ஸ்துவே பாவநி ।

க³ங்கே³ துங்க³தரங்க³ஸங்கி³ஹிமவத்பாதே³ பதா³ப்³ஜம் ச தே
ஸாஷ்டாங்க³ம் ப்ரணமாமி தாரய பரம் மாம் தே³வி து:³கா²ர்ணவாத் ॥ 5॥

க³ங்கே³ மங்க³ளதா³யிப⁴வ்யசரிதே ரிங்க³த்தரங்கோ³ஜ்ஜ்வலே
ஸாம்ங்கோ³ மேऽஸ்து மநோரத²ஸ்த்வயி ஸதா³ஸ்நாநேந பாநேந ச ।

ஏதாவத்து வ்ரு’தம் மயா தவ புநஸ்தீரே ஸதா³ஸாத்த்விகை
வேதா³ந்தார்த²விசாரதத்பரதரோ நேஷ்யே சிரம் வாஸராந் ॥ 6॥

க³ங்கே³ தாவகதீர ஏவ ஸததம் வஸ்தும் மநோ மேऽஸ்தி சேத³
அஸ்த்வேவம் நநு தி³வ்யமங்க³ளகு³ணே கிம் தாவதா ஸாதி⁴தம் ।

மாது:ஸ்தந்யமபேக்ஷ்ய பூ⁴ரிகருணாலாபை: பரம் பா³லகோ
ரோதி³ஷ்யத்யஸக்ரு’த்³ த³தா³தி யதி³ஸா ஸார்த²ஸ்ததா³ தச்ச்²ரம:॥ 7॥

அம்பா³த்³யாபி⁴முகீ²க்ரு’தாஸி ஸுசிரம் ஜந்மாந்தரேஷ்வர்ஜிதை:
புண்யைரந்யஸுது³ர்லபை⁴ஸ்தவ மயா ப்ராப்தம் கடாக்ஷேக்ஷணம் ।

யத்ப்ராப்யைவ ஶிவ: ஶிவோऽப⁴வத³ஸௌ விஷ்ணுச விஷ்ணுத்வவாந்
ப்³ரஹ்மா ப்³ரஹ்மபத³ம் ஜகா³ம மஹிமா க³ங்கே³ தவாத்யத்³பு⁴த:॥ 8॥

இதி ஜஹ்வஸுதாம் ஜக³த்³விபூ⁴ஷாமபி⁴நந்த்³யாத²ஸமஸ்ததே³வதாஸ்தா: ।
ஜநுஷ: ப²லமத்³ய ஜாதமித்யாலபநம் சக்ருரதீவ ஹஷ்டபா⁴வா:॥ 9॥
நத³நந்தரமத்ய தத்ப்ரதீரம் துளஸீம் ஸந்த³த்³ரு’ஶுஸித்ரலோக வந்த்⁴யாம் ।
ஸ்துதிபி: ⁴ ஸஹ தத்ப்ரத³க்ஷிணாமுசிதம் ப்ரபு⁴க்ரமணம் விதேநிரே தே ॥ 10॥
பட²ந் க³ங்கா³ஷ்டகமித³ம் லக்ஷ்மணாத்⁴வரிநிர்மிதம் ।
ஆயுராரோக்³யபுத்ரார்த² வித்³யாஸித்³தி⁴மவாப்நுயாத் ॥ 11॥
இதி ஶ்ரீலக்ஷ்மணஸோமயாஜி விரசிதம் க³ங்கா³ஸ்தோத்ரம் ஸம்பூர்ணம் ।

